
AD\735005MT.doc PE405.964v02-00

MT MT

PARLAMENT EWROPEW
2004 2009

Kumitat għas-Suq Intern u l-Ħarsien tal-Konsumatur

2008/2035(INI)

16.7.2008

OPINJONI
tal-Kumitat għas-Suq Intern u l-Ħarsien tal-Konsumatur

għall-Kumitat għall-Impjiegi u l-Affarijiet Soċjali

dwar l-intensifikazzjoni tal-ġlieda kontra x-xogħol mhux iddikjarat
(2008/2035(INI))

Rapporteur għal opinjoni: Benoît Hamon















PE405.964v02-00 2/5 AD\735005MT.doc

MT

PA_NonLeg



AD\735005MT.doc 3/5 PE405.964v02-00

MT

SUĠĠERIMENTI

Il-Kumitat għas-Suq Intern u l-Ħarsien tal-Konsumatur jistieden lill-Kumitat għall-Impjiegi u 
l-Affarijiet Soċjali, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:

1. Jinnota li l-każijiet ta' xogħol mhux iddikjarat qegħdin jiżdiedu fil-kuntest tal-moviment 
ħieles tal-ħaddiema fis-suq intern; iqis li dan huwa ta' ħsara għall-ħaddiema, għall-finanzi 
pubbliċi u biex is-suq intern jaħdem tajjeb, kif ukoll għall-kompetizzjoni b'saħħitha;

2. Jistieden minnufih lill-Istati Membri biex iwaqqfu mill-aktar fis possibbli l-arranġamenti 
tranżitorji li jillimitaw il-mobilità tal-ħaddiema mill-Istati Membri l-ġodda, għaliex dawn 
ir-restrizzjonijiet jinkuraġġixxu x-xogħol mhux iddikjarat;

3. Jikkunsidra li, fil-każ ta' ħaddiema li qed jibbenefikaw mill-moviment ħieles, ix-xogħol 
mhux iddikjarat jista' jkun ġej minn nuqqas ta' tagħrif dwar id-dispożizzjonijiet relevanti; 
jistieden għalhekk lill-Istati Membri biex iwettqu kampanji ta' informazzjoni pubblika 
biex ikabbru l-għarfien ta' dan is-suġġett fost il-ħaddiema u min iħaddem;

4. Jistieden lill-Istati Membri biex jieħdu miżuri ħalli jtaffu l-vulnerabilità partikolari tal-
popolazzjoni tal-immigranti f'xogħol mhux iddikjarat;

5. Jistieden lill-Kummissjoni biex tirrevedi d-Direttiva 96/71/KE tal-Parlament Ewropew u 
tal-Kunsill tas-16 ta' Diċembru 1996 dwar l-assenjazzjoni ta' ħaddiema fil-qafas tal-għoti 
ta' servizzi¹, u b'mod partikulari biex issaħħaħ il-koperazzjoni amministrattiva u l-
iskambju ta' l-informazzjoni bejn l-awtoritajiet nazzjonali kompetenti (spetturi tal-post 
tax-xogħol, amministrazzjonijiet fiskali, entitajiet tas-sigurtà soċjali) sabiex ikun evitat 
ix-xogħol mhux iddikjarat u biex jinstab rimedju għas-sitwazzjoni;

6. Jitlob lill-Kummissjoni biex tikkunsidra jekk is-sistemi stabbiliti bid-Direttiva 
2006/123/KE tal-Parlament Ewropew u tal-Kunsill tat-12 ta' Diċembru 2006 dwar is-
servizzi fis-suq intern², fosthom punti ta' kuntatt waħdieni, jistgħux ikunu utli u operattivi 
għal għanijiet tal-ġlieda kontra x-xogħol mhux iddikjarat;

7. Jenfasizza li l-għadd ta' każijiet ta' xogħol mhux iddikjarat f'katini subkuntrattwali jista' 
jonqos permezz ta' sistema ta' dispożizzjonijiet nazzjonali li titlob lill-kuntratturi u l-
iżviluppaturi biex ikunu aktar responsabbli u ġusti;

8. Jistieden lill-Istati Membri biex jaħdmu flimkien ħalli jnaqqsu l-ammont ta' xogħol mhux 
iddikjarat u biex jimplimentaw politiki tajba għall-ħtiġijiet speċifiċi tagħhom; 

9. Jinkoraġixxi lill-Istati Membri biex jagħmlu użu mill-għodod tal-politika li għandhom 
għad-dispożizzjoni tagħhom u jgħaqqdu flimkien azzjoni preventiva u sanzjonijiet bil-
għan li jbiddlu x-xogħol mhux iddikjarat f'impjieg regolari, u fejn hu possibbli 
jikkoordinaw l-użu ta' dawn l-għodod biex tintlaħaq koerenza akbar fis-suq intern; 

10. Jirrakkomanda li jintlaħaq ftehim fil-livell nazzjonali, reġjonali u lokali li jinvolvi 
istituzzjonijiet soċjali u organizazzjonijiet ta' min iħaddem li qed jimpenjaw irwieħhom li 

jimmonitoraw u b'mod progressiv jeliminaw ix-xogħol mhux dikjarat.

